
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E A ASOCIACION SAUDE MENTAL “A MARINA” PARA O MANTEMENTO
DUNHA VIVENDA TUTELADA PARA MULLERES CON ENFERMIDADE MENTAL QUE
SOFREN VIOLENCIA DE XENERO.

MEMORIA EXPLICATIVA

De conformidade co Decreto 139/2024, do 20 de maio, polo que se establece a estrutura
organica da Conselleria de Politica Social e Igualdade, a Direccidn Xeral de Loita contra
a Violencia de Xénero, como 6érgano de direccion correspéndelle Impulsar as actuaciéns
conducentes & eliminacién da violencia de xénero nos termos establecidos na
Constitucion, no Estatuto de autonomia de Galicia, na Lei 7/2023, do 30 de novembro,
para a igualdade efectiva de mulleres e homes de Galicia, na Lei 11/2007,do 27 de xullo,
galega para a prevencién e o tratamento integral da violencia de xénero, e na demais

lexislacion aplicable na materia.

A Lei organica 1/2004, de 28 de decembro, de medidas de protecciéon integral contra a
violencia de xénero articula medidas dirixidas a reforzar os servizos sociais de
informacién, atencién, emerxencia, apoio e recuperacion integral, asi como o
establecemento dun sistema para a eficaz coordinacién dos servizos existentes a nivel
municipal e autonémico. Establece o dereito das mulleres vitimas de violencia a servizos
de atencién, de emerxencia, de apoio, de acollida e de atencién integral. A organizacién
destes servizos por parte das Comunidades Auténomas e Corporaciéns Locais
respondera aos principios de atenciéon permanente, atencién urxente, especializacion de

prestacions e multidisciplinariedade profesional.

A Lei 11/2007, do 27 de xullo, galega para a prevencion e o tratamento integral da
violencia de xénero, regula no seu artigo 48 a Rede galega de acollemento indicando que
os centros de acollida son recursos especializados residenciais e temporais que lles
ofrecen acollemento, atenciéon e recuperacién as mulleres que sofren violencia de
xénero e 4s e a0s menores ao seu cargo que requiren un espazo de proteccién debido a
situacion de indefensién ou risco causada pola violencia de xénero e que garantirdn un

tratamento integral de atencién e/ou de recuperacién, que abranga aspectos

psicoloxicos, educativos, sociolaborais e xuridicos e favoreza a normalizacién da
situacion persoal das mulleres, da sua unidade familiar e a superacién dos efectos da

violencia.

O 20 de marzo de 2023 publicouse no Boletin Oficial do Estado a Resolucion do 16 de
marzo de 2023, da Secretaria de Estado de Igualdade e contra a Violencia de Xénero,
pola que se publica o Acordo da Conferencia de Sectorial de Igualdade, de 3 de marzo de
2023, polo que se aproba o Plan conxunto plurianual en materia de violencia contra as
mulleres (2023-2027). Este Plan recolle o Catalogo de referencia de politicas e servizos
en materia de violencia contra as mulleres e na Area 2 Asistencia social integral e
reparacion inclie os recursos especializados residenciais cuxo obxectivo é atender as
necesidades inmediatas ou a medio e longo prazo de recuperacién das vitimas. Na
actuacién 2.1.02: Servizos de atencién e recuperacién integral, gratuitos, accesibles,
seguros e confidenciais que garantan a intimidade e dignidade da vitima, para as vitimas
de todas as formas de violencia contra as mulleres. Estes servizos garantiran, entre
outros, a adaptacion dos servizos especializados &s necesidades especificas das mulleres

mozas, maiores, das mulleres con problemas de saide mental.

O 26 de febreiro de 2025 o pleno do Congreso dos Deputados aprobou a renovacion e
actualizacion do Pacto de Estado contra a Violencia de Xénero. As medidas
contempladas abordan a loita contra a violencia machista desde distintos ambitos:
sensibilizacion, resposta institucional, asistencia e proteccién das vitimas.

Varias das medidas recollidas no novo Pacto de Estado inciden na importancia de
mellorar o acceso a casas de acollida (medida 92), de asegurar coas comunidades
auténomas competentes na materia a existencia de recursos habitacionais suficientes e
dignos para as mulleres vitimas a través da rede de casas de acollida e incrementar e
mellorar a rede autondmica en todas as suas formas e recursos de aloxamento (medida
233) e en especial a medida 283 fortalecer a colaboracion entre administracions para
mellorar a rede de recursos habitacionais destinados as vitimas de violencia de xénero e
as suas fillas e fillos e impulsar que comunidades auténomas poidan prestar unha
atencion mais cercana, eficaz e accesible para as vitimas que se atopan en situacions de

especial vulnerabilidade como as relacionadas coa saide mental.

A Asociacién Saude Mental "A Marifia” ten entre os seus obxectivos os de prestar

asistencia continuada d&s persoas con enfermidade mental persistente para lograr a sua

rehabilitacién social, asi como apoio as suas familias, na drea de A Marifa. Esta inscrita
no Rexistro Unico de Entidades Prestadoras de Servizos Sociais co nimero E1416 e conta
cunha longa experiencia na xestién de dispositivos de apoio e programas terapéuticos,
sendo a Unica asociacion destas caracteristicas en Galicia, sendo titular dunha vivenda
preparada e autorizada para a atencion a mulleres vitimas de violencia de xénero con
enfermidade mental, e compre os requisitos establecidos na orde do 1 de abril de 1997,
pola que se regulan os requisitos especificos dos centros de acollida para mulleres

vitimas de malos tratos.

Asi mesmo entre os seus fins figuran os de incorporar a perspectiva de xénero de forma
transversal no ambito da salde mental para evitar situaciéns de vulnerabilidade social
deste colectivo obxecto de multiples factores de discriminacién asi como promover a
autonomia e empoderamento da muller con enfermidade mental incorporando a

igualdade de oportunidades entre homes e mulleres.

A Conselleria de Politica Social e Igualdade, de cara a mellorar a situacion das mulleres
con enfermidade mental que padecen situacidns de violencia de xénero, dada a
inexistencia de recursos especificos en Galicia para a atencidén a este colectivo, estima
conveniente asinar un convenio de colaboracién coa Asociacion Saude Mental “A Marifia”
para o mantemento dunha vivenda tutelada para mulleres con enfermidade mental que

sofren violencia de xénero.

O obxecto do convenio é a colaboraciéon no financiamento dos gastos de persoal e
gastos correntes de funcionamento da dita vivenda, comprometéndose a Asociacién a
manter o centro en funcionamento e a prestarlle a estas mulleres con enfermidade
mental vitimas de violencia de xénero un servizo integral de atencién, emerxencia,
apoio, acollida e recuperacién, tendo en conta que cada muller atendida presenta unha
casuistica propia e Unica, que require dunha atencion especializada adaptada as suas
circunstancias e coa problematica engadida de que as mulleres acollidas tefien pouca ou

nula conciencia da enfermidade mental que padecen.

Santiago de Compostela, na data da sinatura electrénica
O director xeral de Loita contra a Violencia de Xénero

Roberto Barba Alvedro

